
Landeignanúmer: L231987

BYGGINGARLÝSING / GREINARGERÐ HÖNNUÐA
a. Almennt
Hönnun er í samræmi við hæðar- og mæliblað og gildandi almenna skilmála deiliskipulags ásamt sérskilmálum. Hönnun taki 
mið af breyttu deiliskipulagi sem afgreitt var á fundi skipulagsfulltrúa þann 26.02.2025.
Hjúkrunarheimilið er hannaðar með hliðsjón til algildrar hönnunar sbr. 6.7.3.gr. í byggingareglugerð. Lýsingarþættir eru 
hönnunarþættir ARKÍS arkitekta ehf. nema annað sé tekið fram í efnisgreinum.
b. Notkun:
Hringhamar 43, matshluti 01, er hjúkrunarheimili með 88 hjúkrunarrýmum auk þjónustutengd starfsemi á jarðhæð.  Byggingin 
er 5 hæðir með stigahúsi fyrir miðju auk flóttastiga til beggja enda. 
Megin inngangur er um miðjuhluta byggingar, en tvær álmur eru útfrá miðjunni.  Á jarðhæð eru stoðrými, starfsmannarými, 
tæknirými og einnig útleigueining. Á 2.-5. hæð eru hjúkrunarrými ásamt sameiginlegum rýmum. Útleigurýmið mun vera í takt 
við aðra notkun byggingarinnar, en rekið sem sjálfstæð eining. 
Hjúkrunarheimilið er hannað með hliðsjón af lágmarksviðmiðum um byggingu og starfsemi hjúkrunarheimilia (3. útgáfa). Hver 
heimiliseining (deild) hefur 11 einkarými ásamt setustofu, borðstofu, eldhúseiningu, geymslu auk aðstöðu starfsmanna 
(salerni og munaskápar), línskápa og rými fyrir ræstingu, þvott og skol. Vinnustöð starfsmanna er í setustofu hjá íbúum.  
Hvíldaraðstaða starfsmanna er annarsvegar í afmörkuðu/færanlegu svæði í setustofu heimiliseininga eða á jarðhæð í syðri 
helming fjölnotasals. Fjölnotasalur verði almennt tvískiptur og er syðri hlutinn ætlaður starfsfólki, en hinn fyrir ýmsa starfsemi.
Tvær heimiliseiningar (deildir) eru saman á hæð og samnýta stoðrými eins og gestasalerni, tækjageymslu, lyfjalager hæðar, 
fundarherbergi og skrifstofu. Setustofur og borðstofur heimiliseininganna liggja saman og samnýta eldhús sem hægt er að 
loka af. Öll eldhús hússins eru framreiðslueldhús ætluð til upphitunar á aðsendum mat. Miðlæg rými hjúkrunarheimilisins eru 
á jarðhæð; anddyri með aðgangsstýringu, skrifstofa forstöðumanns, fundarrými og fjölnotasalir.  Önnur miðlæg rými eru 
inngangur starfsfólks sem er í suður enda og eru þar einnig búningsklefar starfsmanna ásamt munaskápum, vörumóttaka, 
miðlæg ræstimiðstöð, tækjageymsla, geymsla húsvörslu, rými matarvagna. Búningsklefar starfsmanna verði með 
læsanlegum munaskápum og kynlausu salerni. Tveir læsanlegir skiptiklefar verði í búningasklefa með sturtuaðstöðu.  Að 
auki verði búningsklefi á jarðhæð sem uppfylli aðgengi fyrir alla.
Starfsmannafjöldi hjúkrunarheimilisins er breytilegur eftir tíma sólarhrings en verður á bilinu 10-30.
Á lóðinni eru sér sorpskýli og rými fyrir hjól og rafskutlur.
Aðkoma og umferðarsvæði að stigahúsum miðast við kröfur um algilda hönnun.

c. Helstu stærðir (sjá nánar stærðaryfirlit pr. hæðir í meðfylgjandi skráningartöflu mhl.01 & mhl.02) :
Byggingarhlutar: 

brúttó m²     brúttó m³ [D11]
Mhl01 6.639,8 m2 23.811,1 m³
1. hæð    1.338,2 m2 4.627,8 m³
2. hæð  1.325,4 m2 4.529,9 m³
3. hæð   1.325,4 m2 4.529,9 m³
4. hæð    1.325,4 m2 4.529,9 m³
5. hæð       1.325,4 m2 5.298,8 m³

Mhl02      37,4 m2    125,6 m³
1.hæð      37,4 m²    125,6m³
Alls       6.714,6 m2     23.936,7 m³

Heimilað byggingarmagn: 7.398,6 m²
Raun byggingarmagn (A + B rými): 7.092,9m 2

d. Stærð lóðar, nýtingarhlutfall og bílastæði:
Lóðarstærð: 6.726 m² 
Heimilað nýtingarhlutfall lóðar er 1,1
Raun nýtingarhlutfall er 1,05
Heimilaður fjöldi hjúkrunarrýma skv. deiliskipulagi: 96
Bílastæði á lóð: 83 stæði, þar af 5 fyrir hreyfihamlaða.
Rafhleðslustæði skulu vera minnst 17, auk þess að tengibúnaður skal vera við öll bílastæði hreyfihamlaðra (BR 6.8.1. gr.) 

e. Burðarvirki - HANNA Verkfræðistofa:
Byggingin er grunduð á þjappaðri burðarfyllingu.  Undirstöður og botnplata eru staðsteypt.  Yfirbygging er úr forsmíðuðum 
einingum með burðargrind úr stálvirki.  Einingar verða festar saman á verkstað með boltum í þar til gerð festingarhólf.  Lárétt 
afstífing gagnvart vindi og jarðskjálfta fæst  með stálkrossum, byggðum inn í einingar.

f. Utanhússfrágangur og litaval:
Útveggir.
Húsið er byggt upp úr forsmíðuðum einingum úr stáli, einangraðar í stálgrind, og klæddar að utan með veðurkápu með 
ísettum gluggum og hurðum með tilheyrandi þéttingum frá framleiðanda. Að innan eru einingarnar full frá gengnar og verða 
innsiglaðar fram að afhendingu einingaframleiðanda til verkkaupa. 
Eftir reisingu eininga eru veggir einangraðir að utan með 125mm steinullar útveggjaeinangrun og klætt loftaðri álklæðningu. 
Litir:
Veggir verða klæddir annarsvegar ljósri, sléttri álklæðningu og hinsvegar lituðum ál kasettum.
 Á afmörkuðum veggflötum verður álklæðning í sama lit ytra byrði glugga. 
Gluggar og hurðir
Gluggar og hurðir eru úr áli og tré ál gluggakerfi. Allir gluggar og hurðir eru verksmiðjuframleidd með slitinni kuldabrú frá 
viðurkenndum framleiðanda. Gler er tvöfalt einangrunargler.
Gluggar skulu uppfylla kröfur um einangrunargildi, hljóðkröfur sbr. greinargerð hljóðhönnuðar og vera vottaðir af HMS. Gler í 
gluggum og hurðum í útveggjum verða í samræmi við öryggiskröfur í leiðbeiningarblöð HMS RB(31) 121, rit 1-2-3 eftir því 
sem við á. Til að takmarka fallhættu í gegnum rúður og hættu á glerskurðarslysum verður gler í gluggum og hurðum í 
útveggjum í samræmi við leiðbeiningarblöð HMS RB(31) 121, rit 1-2-3 eftir því sem við á. Þar sem fallhætta er til staðar og 
hæð milli gólfs (eða jarðaryfirborðs) og undirkants rúðu er minni en 0,6m skal vera öryggisgler, sjá nánar í ritum HMS. Allar 
inngangs og sameignarhurðir skulu uppfylla kröfu um hindrunarlaust umferðarmál bxh amk. 0,83x2,07m og allar svala- og 
garðhurðir og hurðir innanhúss a.m.k. 0,8x2,0m. 
Gluggar og hurðir eru settar í einingar í verksmiðju og þétt samkvæmt leiðbeiningum framleiðanda og þéttleikakröfum 
byggingarreglugerðar. Öll opnanleg fög glugga skulu búin öryggislokun sem tryggir að opnun verði ekki meiri en 89mm.

Verandir og svalir:
Verandir á jarðhæðum eru fyrir alla íbúa heimilisins og ekki eru sérafnotafletir.  
Svalir og svalagólf eru létt uppbyggð og eftiráhengd með halla að niðurfalli. 

g. Handrið innan- og utanhúss:
Handrið við svalir eru ýmist viðurkennd kerfi úr stáli og gleri eða galvaniseruð, flatstálsrammar með pílárum.
Handriði í stigahúsum er stál, með lóðréttum stálrimum, fest utan á stiga. 
Allur frágangur skal vera skv. gildandi reglugerðum og teikningum arkitekts. 
Lágmarkshæð handriða er 1,1m - 1,2m og opið bil í eða við handrið skal hvergi vera meira en 89mm skv. BR og 
leiðbeiningum HMS.

h. Einangrun, heildarleiðnitap og heildarorkuþörf:
Einangrun nýbyggingarhluta er í samræmi við gildandi byggingarreglugerð nr.112.
Allt A rými er miðað við rýmishita >18°c, fyrir utan sorpgeymslu og hjólageymslu.

Þök:
Þök ofan á einingum og miðbyggingu verða byggð upp með stálgrind, harðpressuðum steinullar yleiningum með ásoðnum 
tjörupappa. Ofan á einingar verður lagt græn þakuppbygging með jarðvegsfiltdúk, drenlagi, vaxtarlagi og gróðurþekju 
úthagatorfi. Þakkantar húss eru einangraðir, til að loka kuldabrúm.
Þak- og svalaniðurföll eru pvc lagnir. Niðurfallsrör eru lögð í einangrunarbil bak við klæðningar.

U-gildi Byggingarhluta W/m²K ein.þykkt gerð
Gólf-botnplata á jarðfyllingu 0,10 300mm Steinull
Útveggir, stáleiningar m. einangrun + einangrað að utan 0,23      100+125mm Steinull
Útveggir, stáleiningar m. einangrun + einangrað að utan 0,27  100+75mm Steinull
Þak, yleiningar 0,17 240mm Steinull
Gluggar: 1,50
Hurðir: 1,50
Útveggir-vegið meðaltal
(veggir gluggar/hurðir) hámark. 0,85 0,46

Heildarleiðnitap á hvern fermeter gólfflatar W/K: 0,62

i. Innanhússfrágangur:
Innveggir:
Innveggir verða almennt hefðbundnir stálgrindarveggir, klæddir trefja gifsi, sandspartlaðir og málaðir.
Veggir votrýma verða sandspartlaðir og málaðir myglu- og sveppaþolinni votrýmismálningu eða / og flísalagðir.
Hljóðkröfur innveggja koma fram í greinargerð hljóðhönnuðar.

Innihurðir:
Innihurðir innan íbúða og geymsluhurðir eru hefðbundnar timburhurðir, nema annað komi fram á teikningum arkitekts og 
uppfylla hljóð, bruna og aðgengiskröfur samkvæmt reglugerð.
Staðsetning hurða og opnun tekur mið af kröfum um algilda hönnun, eða er hægt að snúa þannig að þær uppfylli þær kröfur, 
skv. leiðbeiningum HMS um dyr innanhúss, ganga og anddyri, almennar kröfur til íbúða og íbúða algildrar hönnunar.
Hljóðkröfur innihurða koma fram í greinargerð hljóðhönnuðar og á séruppdráttum.
Brunakröfur koma fram í kafla l. Brunavarnir og á teikningum arkitekts.

Gólfefni:
Gólf eiga að uppfylla kröfur m.v. flokk C skv. íST45, t.d. með hljóðdúk undir gólfefni.
Gólfefni anddyris og að stiga er flísar. Gólfefni hjúkrunarrýma, stigahúss og sameignarganga er vínyldúkur með brunaþol 
samkvæmt kröfum reglugerðar og kemur fram í kafla I. Brunavarnir. Hljóðvist samkvæmt skýrslu hljóðhönnuðar. Gólf 
tæknirýmis, geymsla, hjóla- og vagnageymslu og sorpgeymslu verða máluð. 

Innra fyrirkomulag og innréttingar:
Innra fyrirkomulag og innréttingar heimilisins uppfylla almennar kröfur brg. og leiðbeininga HMS um stærðir sbr. áætlaðan 
fjölda íbúa pr. heimili, rýmd og aðgengi, auk krafna til íbúða algildrar hönnunar. Eldhús-, bað- og anddyrisinnréttingar taka 
mið af kröfum brg. eða er hægt að breyta skv. þeim kröfum. Umferðarrými framan við innréttingar taka einnig mið af sömu 
kröfum eða er hægt að auka með minniháttar breytingum, sbr. leiðbeiningar HMS.
Innrétting íbúða kemur fullfrágengin í einingum og er innsiglað fram að afhendingu til frekari vinnslu og samtengingar.

Niðurtekin loft
Loft í sameignum eru að hluta til klædd hljóðdempandi gifsklæðningu sem klædd er á blikkgrind neðan undir
stálþil í lofti. Loft baðherbergja skulu klædd votrýmisgifsi.
Í göngum, í fjölnotasal á jarðhæð og í sjúkraþjálfun er ýmist gert ráð fyrir niðurteknum kerfisloftum eða föstum gifsloftum.

j. Lagnir - TEKNIK verkfræðistofa:
Lagnir og loftræsing
Inntök fyrir vatnsveitu, sprinkler og hitaveitu fyrir alla bygginguna verða í inntaksrými á jarðhæð. Þaðan dreifast lagnir um 
bygginguna. Stofnlagnir verða aðgengilegar yfir niðurteknum loftum og að hluta í lóðréttum lagnastokkum. Greinalagnir verða 
huldar í léttum veggjum eða sýnilegar eftir því sem við á.
Neysluvatnslagnir
Heitt neysluvatn er á lokuðu kerfi með hringrás. Stofnlagnir og greinalagnir fyrir heitt og kalt vatn eru úr viðurkenndu efni sem 
ætlað er til neysluvatnslagna. Stofnlagnir verða einangraðar með einangrunarhólkum og greinalagnir með 
innveggjaeinangrun eins og við á. 
Hitakerfi
Bygginginn verðu hituð upp með ofnum og tempruðu lofti frá vélrænni loftræsingu. Sýnilegar lagnir í ofna verða þunnveggja 
lagnir úr svörtu stáli en stofnalagnir verða úr skrúfuðu svörtu stáli. Ofnakerfið er á lokuðu kerfi og hitastigi framrásar er stýrt 
þannig að ekki myndist brunahætta af ofnum. 
Loftræsikerfi
Áhersla er lögð á góða innivist í byggingunni og verða rými almennt loftræst með vélrænni loftræsingu í samræmi við ÍST EN 
16798-1. Innblástur og útsog verður í hvert rými eftir því sem við á. Samstæða verður staðsett á þaki byggingar og verður 
með varmaendurvinnslu. Inntak og útkast frá loftræsingu verður á þaki byggingarinnar. Útsog frá eldhúsháf verður með 
heilsoðnum stokk upp fyrir þak. Brunahönnun loftræsikerfis verður með reyk- og brunalokum skv. DS 428.
Frárennsliskerfi
Stofnalagnir og greinalagnir í frárennsliskerfi verða úr viðurkenndu lagnaefni fyrir frárennsli.
Vatnsúðakerfi
Í allri byggingunni er sjálfvirkt vatnsúðakerfi. Sér kaldavatnsinntak er fyrir vatnasúðakerfið. Lagnir verða úr svörtu stáli. 
Hönnun er í samræmi við ÍST EN 12845 og hönnun á jarðskjálftafestingum skv. NFPA 13.

k. Rafkerfi - Verkhönnun Verkfræðiráðgjöf:
RAF‐‐ OG FJARSKIPTALAGNIR
Sérstakt tæknirými verða fyrir heimtaugar lág- og smáspennu. Aðaltafla og tengiskápur fyrir ljósleiðara eru í því tæknirými. 
Raforkumælingar fara fram í aðaltöflu.
Rafmagnskvíslar og ljósleiðara stofnar liggja að rafmagns- og smáspennuskápum á hverri hæð. 
Lagnaleiðir lág-og smáspennukerfa verða huldar eða utanáliggjandi. Innfelldar pípulagnir verða í loftum, léttum veggjum og 
gólfum fyrir lagnaleiðir að jaðarbúnaði, eftir því sem við á. Í tilfellum sem notaðar verða utanáliggjandi pípur verða þær úr áli 
eða höggheldu plasti. Lagnaleiðir utanhúss verða plastpípulagnir í jörðu og verða þær samræmdar þannig að lagnaleiðir 
rafkerfa fylgja lögnum annarra kerfa þar sem því verður við komið.
Rafbúnaður verður hefðbundið innlagnaefni eftir því sem við á á hverjum stað. Ljósum verður almennt staðstýrt. 
LÝSING 
Hönnun lýsingarkerfis skal samræmast ákvæðum í kafla 10.4 um birtu og lýsingu og í grein 12.2.1 um birtu og lýsingu 
umferðarleiða í byggingareglugerð. Fylgja skal lágmarkskröfum sem gerðar eru í ÍST EN 12464-1 og ÍST EN 12464-2. Við 
hönnun á lýsingarkerfinu verður horft til orkunýtni og vistvænna lausna sem skapa þægilegt og gott umhverfi fyrir 
starfsmenn, vistmenn og gesti. Birtukröfur fyrir lýsingu verða í samræmi við reglugerðir um birtu (lux) í einstökum rýmum. 
Lýsing verður hefðbundin loftlýsing og lampar valdir í samræmi við notkun rýmisins. 
Neyðar- og ÚT-lýsing verður í samræmi við staðla og í samræmi við gildandi byggingareglugerð nr. 112 og staðlana ÍST EN 
1838 og ÍST EN 50172.
Útilýsing verður í samræmi við deiliskipulag „látlaus, óbein og glýjulaus, með afskermuðum lömpum “.

m. Hljóðvist  - MYRRA hljóðstofa
Við byggingu nýs hjúkrunarheimilis í Hamranesi verða kröfur til hljóðvistar skv. byggingarreglugerð uppfylltar, þ.e. 
kröfur skv. gæðaflokki C í staðlinum ÍST45:2016, Hljóðvist – Flokkun íbúðar- og atvinnuhúsnæðis. Í einhverjum 
tilfellum verður horft til aukinna krafa í samræmi við húslýsingu. Í köflum 9, 11, 14 og 15 eru skilgreindar kröfur til 
hjúkrunarheimila og skrifstofurýma. 
Fullnægjandi hljóðeinangrun verður tryggð með því að beita þekktum lausnum við uppbyggingu veggja sem og við val 
á hurðum og gluggum. Frágangur tæknibúnaðar í byggingunni verður með þeim hætti að kröfur til hljóðvistar verða 
uppfylltar, jafnt til lofthljóðeinangrunar milli rýma sem og hljóðstigs frá tæknibúnaði. Efnisval í loftum og veggflötum er 
með þeim hætti að viðmið til ómtímalengdar eru uppfylltar hverju sinni eftir eðli rýmis. Greint er frá því hvernig 
markmið og kröfur eru uppfylltar, þ.e. hvernig lausnir koma til með að uppfylla sett markmið hverju sinni í meðfylgjandi 
hljóðvistargreinargerð. 

n & o. Öryggiskerfi og tæknibúnaður:
Lyfta í stigahúsi skal vera með innanmál amk. 1,1 x 2,1m, ljósmál hurðar amk. 0,8m breitt og 2,0m hátt og burðargetu 
amk.1000 kg. Stjórnborð lyfta og dyrasímakerfis skal taka mið af kröfum sbr. algilda hönnun. Lyfta skal stoppa á öllum 
hæðum stigahúss. Lyftustokkur er loftræstur um lofttúðu í þaki lyftuganga skv. gr. 14.11.2 byggingarreglugerð. Fylgja 
ber reglugerðum Vinnueftirlits varðandi uppsetningu og frágang lyftu og tæknibúnaðar, ss. lyftu, RL búnaðar, 
vélbúnaði hurða og loftræsibúnaði. Búnaður skal stilltur og prófaður áður en hann er tekinn í notkun. Eftirlit með 
eldvörnum skal vera sbr. reglugerð 723/2017.
Handrið eru fyrirséð við innri og ytri stiga og svalir.
Gleri í gluggum í útvegg, í eða til hliðar við hurðir er lýst í efnisgrein f. gler. Í öllum hurðum og gólfsíðum 
hliðargluggum skal vera öryggisgler, sbr. kröfur í RB(31)121.1 fyrir íbúðarhúsnæði, RB(31)121.3 fyrir 
atvinnuhúsnæðishluta, ÍST EN 12600 og NS 3510.

p. Aðgengi og algild hönnun:
Aðgengi og fyrirkomulag húss og lóðar eru hönnuð sbr. kröfur um algilda hönnun með frávikum. 

Til að uppfylla algilda hönnun getur í einstaka tilfellum þurft að gera einfaldar breytingar á stökum rýmum.  Sem dæmi 
má nefna: 
•    Hurðir baðherbergja og snyrtinga verði hurðir sem hægt er að snúa við eða setja rennihurð
•    Fjarlægja sturtugler á baðherbergi.
•    Breyta uppröðun á innréttingum
•    Breyta uppröðun á húsgögnum
•    Allir inngangar inn í íbúðir miðast við leiðbeiningarblað mannvirkjastofnunar 6.4.2 og 6.4.3 þar sem 500mm er 

lamamegin við hurð.
Gólf svala og veranda má mest vera 100 mm lægra en gólf byggingar, að þröskuldi meðtöldum, að því tilskildu að 
skábraut sé komið fyrir að utanverðu upp að þröskuldi.
Aðkoma, inngangar, öll sameiginleg og sérnota innri rými eru hönnuð m.t.t. algildrar hönnunar. Rými eru aðgengileg 
annað hvort beint frá aðkomuhæð (1h) eða um lyftu með a.m.k. 1,1x2,1m innanmál og a.m.k. 0,8m ljósop hurða. 
Hæðarmunur við inngangshurðir og innri hurðir með þröskuld skal vera mest 25mm. Hurðir innanhúss eru almennt án 
þröskulda eða með felliþröskuld. Snúningshringur hjólastóls er sýndur í rýmum sem uppfylla kröfur beint. Breidd á 
umferðarleiðum er útfærð m.t.t. athafnarýmis hjólastóla og skv.kröfum um hindrunarlaust aðgengi. Fyrirkomulag 
eldhúsa og baðherbergja íbúða og opnun innihurða má almennt breyta með minniháttar breytingum sbr. leiðbeiningar 
HMS 6.7.3. Inngangar verða fyrirséðir með lagnaleiðum fyrir rafdrifna opnun og eru yfirbyggðir.
Verði opnunarbúnaður tengdur, skal hann einnig tengdur varaaflgjafa. Miða skal við að átak við að opna hurðir sé 
mest 25 N á handfangi og mesti þrýstingur eða tog verði ekki meiri en 40 N. Stigahús eru fyrirséð með 
öryggissvæðum á öllum hæðum.
Litaval, hljóðvist, efnisval, lýsing og merkingar skulu uppfylla kröfur um algilda hönnun.
Bílastæði hreyfihamlaðra eru staðsett á bílastæðum á lóð. Svæði utan við innganga verða með snjóbræðslu.

q. Frágangur lóðar 
Lögð er áhersla á að allur frágangur á lóð verði í sem bestu samræmi við núverandi deiliskipulag.
Aðkomuhæð hússins er í samræmi við lóða og hæðablað. Endanlegur hæðarmunur ákvarðast á hæðarblöðum. 
Aðkoma og aðstaða slökkvibíla er frá Hringhamri.  Leiksvæði og dvalarsvæði er staðsett sunnan og vestan megin við 
byggingu. 
Gönguleiðir frá bílastæðum að aðalinngöngum, bílastæðum fatlaðra og sorpgeymslum skulu vera snjóbræddar,sem 
og bílastæði fatlaðra.
Ofanvatn sem fellur til innan lóðarinnar verður leitt í ofanvatnsrásir með gegndræpu undirlagi eins og unnt er. Til að 
taka við stórleysingavatni er yfirfalli komið fyrir sem tengist í nærliggjandi regnvatnslagnir. 
Gróðurbeð og söfnunarlautir verða við bílastæði og göngustíga. 
Gert er ráð fyrir geymslu hjóla og rafskutla í sérstakri hjólageymslu.  
Öll lýsing innan lóðar skal vera lágstemmd,  með afskermuðum lömpum til að skapa sem hlýlegasta aðkomu.  Vakin 
skal athygli á aðalinngangi með lágri lýsingu. 
Sorpskýli er við vörumóttöku og er sambyggt hjólageymslu.  
Gert er ráð fyrir bæði gámum og hinum ýmsu stærðum af flokkunartunnum. sjá nánar í kafla um meðhöndlun úrgangs.
Bílastæði
Bílastæðin skiptast upp í nokkra vasa og verða um 22 starfsmannastæði við inngang starfsmanna (þar af 1 fyrir 
hreyfihamlaða) og á nyrðri hluta lóðar verði samtals um 63 bílastæði (þar af 4 fyrir hreyfihamlaða).  Samtals verði 83 
bílastæði á lóð, þar af 5 fyrir hreyfihamlaða. Uppvið aðalinngang verði sleppistæði. 
Efnisval
Akstursleiðir eru með 50mm þykku stungumalbiki af gerðinni SL11 og verður öll vinna við malbik í samræmi við 
Alverk 95. Kantsteinar verða forsteyptir og verða þeir lagðir þannig að gott aðgengi sé tryggt. Yfirborð bílastæða utan 
við bílakjallara verður með gegndræpu yfirborði sem hleypir regnvatni niður í burðarlagið. Bílastæði ætlað fötluðum 
verður hellulagt með hellum 20x10x8cm.
Gangstéttar verða hellulagðar með hellum í breytilegum stærðum frá viðurkenndum framleiðanda.  Hellur koma ofan á 
5cm þykkt, þjappað, sandlag með grófum holtasandi og 60 cm grúsarlag.  Hellur verða lagðar þannig að hvergi 
myndist misfellur, fúgur standist á og myndi beinar línur. Þar sem hellulögn mætir grasflöt  eða gróðurbeði verður 
járnbentur steyptur stuðningur við hellulögnina. Þar sem malbikaður göngustígur mætir grasi verður kansteinn til 
stuðnings.
Meðfram húshliðum og stoðveggjum kemur helluröð með hellum af gerðinni 40x20x6cm. 
Setbekkir og gróðurker verða úr timbri.
Grasflatir verða þaktar með túnþökum sem innihalda  lágvaxnar, slitþolnar grastegundir.  Túnþökur koma ofan á 10cm 
þykkt vaxtarlag. Aðflutt mold verður sandblönduð,  jarðvegsbætt og unnin þannig að hún henti sem best fyrir grasflatir.   
Jaðrar verða með fjölærum jurtum og grösum. Gróðurbeð verða með 50cm þykku vaxtarlagi . 
Söfnunarlautir á bílastæðum munu vera með kúluristum í yfirföllum.
Hjólastæði
Gert er ráð fyrir hjólastöndum við aðalinnganga. Að öðru leyti er gert ráð fyrir að hjól og rafskutlur íbúa verði geymd í  
hjólaskýli á lóð. 

r. Meðhöndlun úrgangs:
Í sorpskýli verði flokkunargámar fyrir allt sorp hjúkrunarheimilisins.

Flokkun sorps er eftirfarandi: 
- Almennt sorp: 3m³ gámur
- Bylgjupappi: 8m³ gámur
- Pappi: 2x 1100L tunnur
- Plast: 2x 1000L tunnur
- Lífrænt: 660L tunna
- Málmar: 240L tunna
- Gler: 140L tunna

s. Sértækar aðgerðir: 
-

l. Brunavarnir - Örugg Verkfræðistofa:
Brunavarnir
Brunavarnir eru samkvæmt brunahönnun ÖRUGG verkfræðistofu nr. 3749-001-SKY-001-V01. Um er að ræða 
hjúkrunarheimili á fimm hæðum sett saman úr forsmíðuðum einingum. 
Notkunarskilmálar vegna brunavarna
Byggingin hýsir hjúkrunarheimil í notkunarflokki 5. Hámarksfólksfjöldi íbúa í hjúkrunarheimili er 88 manns. 
Brunaálag skal vera undir 800 MJ/m 2. 
Brunaviðvörunarkerfi
Í allri byggingunni verður brunaviðvörunarkerfi, tengt viðurkenndri vaktstöð samkvæmt leiðbeiningum HMS og ÍST EN 54. 
Gert er ráð fyrir að brunastöð verði í aðalinngangi og undirstöðvar verði á hæðum til upplýsinga fyrir starfsfólk. 
Brunaviðvörunarkerfið skal vakta vatnsúðakerfi og stýra reyklúgum í lyftustokkum. 
Handslökkvibúnaður
Handslökkvitæki skulu vera skv. ÍST EN 3, staðsett skv. teikningum. Almennt 6L léttvatnstæki með slökkvigetu a.m.k. 21A 
og 183B en 5 kg CO2 tæki í tæknirými. Ekki verða slöngukefli í byggingunni. 
Slökkvikerfi
Húsið verður allt varið með vatnsúðakerfi skv. ÍST EN 12845 ásamt tilheyrandi fylgiritum. Sprinklerklefi verður á jarðhæð, 
aðgengilegur utan frá. Á útvegg verður inndælingartengi og vatnsbjalla. Áhættuflokkun sprinklerkerfis skv. 
brunahönnunarskýrslu. 
Reyklosun
Yfir lyftustokkum verða reyklúgur sem skulu opnast sjálfvirkt við staðfest brunaboð ef annað boðið kemur frá skynjara efst í 
lyftustokk. Reyklúgur skulu uppfylla viðeigandi kröfur skv. ÍST EN 12101-2 ásamt stærðarkröfum sem koma fram í 
brunahönnunarskýrslu. 
Aðalstigahús verður með opnanlegu fagi á hverri hæð 0,25 m 2 til reykræsingar og endastigahús verða opin/með netalokun. 
Reyklosun er að öðru leyti um glugga og hurðir sem slökkvilið opnar eftir þörfum. Innloft kemur jafnframt um dyr sem 
slökkvilið opnar eftir þörfum.
Neyðarlýsing og leiðarmerkingar
Út-ljós og neyðarlýsing skal vera skv. ÍST EN 1838 og ÍST EN 50172. Neyðarlýsing skal vera 1 lúx á skilgreindum 
flóttaleiðum og göngum og 0,5 lúx í opnum rýmum yfir 60 m 2. Neyðarlýsing í salernum og anddyrum íbúða 0,5 lúx. 
Neyðarlýsing í stigum og stigahúsum, inntaksklefa og tæknirýmum skal vera 5 lúx. 
Stigleiðsla
Stigleiðsla verður í öllum stigum í samræmi við grein 9.8.5 í byggingarreglugerð. Stigleiðslur verða þurrar og með loka og 
tengingar fyrir slöngur slökkviliðs á hverri hæð, sjá merkingar á aðaluppdráttnum. Á jarðhæð verður búnaður utanhúss til að 
tengja leiðslu við dælur slökkviliðs. 
Rýming við eldsvoða
Skylt er að setja upp rýmingaráætlun fyrir bygginguna í samræmi við reglur HMS og Vinnueftirlitsins.
Flóttaleiðir
Flóttaleiðir eru sýndar á yfirlitsteikningum og aðaluppdráttum. Mesta reiknuð lengd flóttaleiðar að útgangi eða inn í annað 
brunahólf er innan við 39 metrar, sjá einnig útreikninga í brunahönnunarskýrslu. 
Dyr í flóttaleið
Hurðir í flóttaleið að skulu hafa a.m.k. hún og sneril. Hurðir í flóttaleiðum fyrir íbúa skulu hafa neyðarhúna skv. ÍST EN 179. 
Hurðir frá göngum, að stigum og út úr húsinu skulu hafa neyðarslá skv. ÍST EN 1125. 
Rafdrifnar rennihurðir í flóttaleið aðalinngangs skulu búnar vararafmagni. Vararafmagnið skal vakta af 
brunaviðvörunarkerfisstöð. Við hurðina skal vera handboði sem opnar hurðina úr læstri stöðu.
Hurðir með aðgangsstýringu í flóttaleið, ef við á, verða með  brotrofa við dyrnar, sem rýfur straum að læsingunni þannig að 
hún opnist, og gangsetur jafnframt brunaviðvörunarkerfið. Rofinn sé rækilega merktur: "Neyðarútgangur - Brjótið glerið".
Frágengi fyrir alla
Fyrsta stig rýmingar byggingarinnar er lárétt á milli brunahólfa innan hæða. Gert er ráð fyrir að slökkvilið aðstoði við rýmingu 
af hæðum og niður. Ekki er gert ráð fyrir samskiptabúnaði við stigahús, rýmingu er stýrt af starfsfólki sem þarf að tryggja að 
enginn sé skilinn eftir á biðsvæðum. 
Klæðningar og gólf
Flokkun klæðninga og gólfefna er skv. ÍST EN 13501-1. Allar vegg- og loftaklæðningar verða K 210 B-s1, d0 (flokkur 1). 
Niðurhengd loft, upphengikerfi og hljóðdempunarplötur þar sem slíkt verður notað verða í flokki B-s1,d0.  Gólfefni skulu 
uppfylla Dfl-s1 (flokk G) en Cfl-s1 í aðalstigahúsi. 
Útveggir og þak
Utan á útveggjum verða plötur í flokki K 210 B-s1,d0, öndunardúkur í flokki B-s1,d0, steinull og svo loftræst málmklæðning á 
undirkerfi úr málmi, allt í flokki A2-s1,d0. 
Þak verður einangrað með steinull og ysta klæðning er dúkur/pappi í flokki Broof(t2). 
Einangrun útveggja og þaks verður steinull. 
Í holrými á milli eininga verður B-s1,d0 öndunardúkur utan á einingum en holrými verður lokað á milli eininga bæði lárétt og 
lóðrétt með harðpressuðum steinullarplötum. 
Brunahólfun
Brunahólfun er sýnd á aðaluppdráttum arkitekta. Húsið myndar eitt meginbrunahólf. 
Herbergi eru sér brunahólf með EI60 veggjum með tvöföldum hurðum með EI 230-CS200 hurðarblaði til daglegrar umgengni 
og EI230-S200 föstu hurðablaði. 
Brunahólfun milli íbúðaálma og miðrýma verður með EI60 veggjum og EW60-CS 200 hurðum og EW60 gluggum ef við á.  
Brunahólfun að flóttaleiðum verður með EI60 veggjum og EI 230-CS200 hurðum og EW30 gluggum ef við á. Stúka verður við 
stigahús. Lyftur verða með EI60 veggjum og E30-C lyftuhurðum. Tæknirými verða sér brunahólf með EI60 veggjum og 
EI230-CS200 hurðum. Lagnaleiðir verða frágengnar þannig að brunahólfun skerðist ekki. 
Sprinklerrými verður sérstakt brunahólf með EI60 veggjum og aðgengilegt utan frá. Sjá brunahólfun jarðhæðar á teikningum 
að öðru leyti. 
Loftræsikerfi
Byggingin er loftræst með vélrænni loftræsingu með loftræsisamstæðum í tæknirými og á þaki. Loftræsikerfum er ekki 
ætlað sérstakt hlutverk í bruna. Þannig skal frá þeim gengið að þau rýri ekki brunahólfun né stuðli að útbreiðslu reyks. 
Brunahólfun loftræsikerfis skal uppfylla sömu kröfur og brunahólfun í byggingunni almennt (veggir og hæðaskil brunahólfa).
Aðstaða slökkviliðs
Aðkomuleiðir eru sýndar á afstöðumynd. Akfært er að öllum hliðum hússins. Brunastöð verður í aðalinngangi. Stigleiðsla 
verður í öllum stigahúsum. 
Burðarvirki við bruna
Burðarvirki er stálvirki sem er eldvarið með gifsplötum samsvarandi lágmark R60. Stigar eru úr stáli sem verður óvarið, 
brunahólfun ver stigana gegn brunaáraun. Þrep í aðalstigahúsi verða steypufyllt.  
Viðhald brunavarna
Skylt er að gera þjónustusamning við viðurkenndan aðila um viðhald og eftirlit á  brunaviðvörunarkerfi, vatnsúðakerfi og 
handslökkvibúnaði. Jafnframt skal tryggja reglubundið eftirlit með neyðarlýsingu og reyklúgum. Setja skal upp kerfi eigið 
eldvarnaeftirlitskerfi fyrir bygginguna og viðbragðsáætlun. BYGGINGARREITURN

	2.00.05 - ÁSÝNDIR

